
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩২৬
পূর্ব্ববঙ্গ গীতিকা





“কেবা তোর বাপ মাও লো কন্যা কহ পরিচয়।

একেলা আইসাছ ঘাটে তাতে নাইলো ভয়॥১৪

ভারি যদি কলসী কন্যা ভইরা দিবাম আমি।

আগুয়াইয়া দিবাম তোরে গায়ের[১] পন্থ[২] খানি॥১৬

চিন বা নাচিন পন্থ তাতে ক্ষতি নাই।

যথায় যাইবা কন্যা তথা আমি যাই॥”১৮


“আমার না বাপ রে কুমার,
কুমার আরে, তোমার বাগের[৩] মালী।

জলেত খাড়ইয়া রে কুমার পরিচয় করি॥২০

জল লড়ে স্থলরে লড়ে জলে না পাই ভর।

আন্ধাইরে ডড়িনা কেবুল কলঙ্কের ডড়[৪]॥২২

বাঘ ভালুকেরে কুমার,
কুমার আরে, যত না ডরাই।

অবুলা কুলের নারী কুলের ভয় সে পাই॥২৪

আসমানেতে ফুটে তারা, জমিন আন্ধারে।

পন্থ ছাড় রে কুমার যাইব নিজ ঘরে॥”২৬

“বায়ে[৫] লড়ে[৬] বন বাহুরা[৭] জলে উঠে ডেউ।

মনের কথা কইব কন্যা এইখানে নাইরে কেউ॥”২৮


“আজুকার নিশি রে কুমার, কুমার আরে,
চিত্তে দেও রে ক্ষেমা।

ফুল বাগানে অইব দেখা কালুকা বিয়ানে॥”৩০







	↑ গায়ের=গাঁয়ের, গ্রামের, আমি গাঁয়ের পথ ধরিয়া তোমাকে অগ্রসর করিয়া দিব, তোমার অনুবর্ত্তী হইয়া পথ চিনাইয়া লইয়া যাইব।

	↑ পন্থ=পথ।

	↑ বাগের=বাগানের।

	↑ ডড়=ভর, ভয়।

	↑ বায়ে=বাতাসে।

	↑ পড়ে=নড়ে।

	↑ বন বাহুরা=একরূপ বন্যতরু।

